
Inngangur 

Í þessari skýrslu verður gerð grein fyrir rannsóknum á vatnasvæði Fáskrúðar í 

Dalasýslu sem framkvæmdar voru af Veiðimálastofnun haustið 2000.  Rannsóknirnar 

voru unnar að beiðni veiðiréttarhafa.  Tilgangur þeirra var einkum að vakta 

seiðabúskap á vatnasvæðinu m.t.t. tegundaútbreiðslu,  þéttleika og vaxtar á seiðum.  

Auk þess að veita ráðgjöf um fiskrækt á vatnasvæðinu.  Í skýrslunni er einnig fjallað 

um laxveiðina árið 2000 og þróun veiðinnar hin síðari ár. 

 Nokkrar fiskirannsóknir hafa farið fram á vatnasvæðinu í þeim tilgangi að 

athuga lífsskilyrði laxfiska, kanna nýtingu og leiðbeina um fiskrækt (Jón Kristjánsson 

1995,  Jón Kristjánsson og Þórir Dan Jónsson 1988, 1990a, 1990b, 1992 og 1993).  

Einnig fóru fram hreistursathuganir á Fáskrúð árin 1994 – 1996 í tengslum við 

athugun á flakki hafbeitarlax í ár í Dalasýslu (Sigurður Már Einarsson 1997). 

 

Umhverfi 

Fáskrúð er dragá  sem á ós í Hvammsfjörð, skammt norðan við Búðardal á 

milli ánna Ljár og Glerár (mynd 1).    Fáskrúð fellur á milli Glerárskógafjalls og 

Ljáskógafjalls á leið sinni til sjávar.  Fremstu drög árinnar eru í  ca.  400 m hæð yfir 

sjó, en áin fellur þó meginhluta sinn um láglendi innan 200 m hæðarlínunnar (mynd 

2).  Áin telst fiskgeng um 8 km að Katlafossum, en stöku lax hefur þó veiðst ofan 

fossa (Jón Egilsson, munnlegar upplýsingar), en heildarlengd Fáskrúðs er um 13 km 

að Köldukvísl (mynd 1).  Þverá rennur í Fáskrúð rúmlega 2 km frá ós (mynd 1).  

Þverá er dragá með miklum stöðuvatnseinkennum (tafla 1), enda á Þverá uppruna úr 

þremur stöðuvötnum á Ljáskógafjalli.  Þverá rennur öll á láglendi, fremstu drög eru í 

ríflega 200 m .h.y.s. (mynd 2).  Áin er örstutt fiskgeng.  Neðstavatn liggur í 135 m 

h.y.s., Miðvatn er í 165 m h.y.s og Fremstavatn er efst í 211 m h.y.s. (Hákon 

Aðalsteinsson o.fl. 1989).   

 
Tafla 1.  Helstu umhverfisþættir vatnsfalla á vatnasvæði Fáskrúðs.  Byggt á Sigurjóni Rist 1990 og 
Hákoni Aðalsteinssyni o.fl. 1989). 
 
Vatnsfall Árgerð Lengd 

km 
Vatnasvið 
km2 

Stöðuvatn 
km2 

Fáskrúð D 13 133  
Þverá D+S 12 32  
Neðstavatn    0,45 
Miðvatn    0,30 
Fremstavatn    0,10 

Mynd 1.  Rafveiðistöðvar í Fáskrúð og Þverá sem veitt var á haustið 2000. 

Mynd 2.  Langsnið af Fáskrúð og Þverá. 

Aðferðir og rannsóknargögn 

Rannsókn á seiðabúskap fór fram 29. september og var veitt á fjórum stöðum á 

vatnasvæðinu (tafla 2, mynd 1), þarf af þremur í Fáskrúð og einni í Þverá.  Efsta 

stöðin í Fáskrúð og stöðin í Þverá eru á ófiskgengum árhlutum.   Veidd var ein umferð 

á hverri stöð.  Flatarmál veiðistaða var mælt og öll seiði greind til tegunda, talin og 

lengdarmæld frá snoppu að sporðsýlingu með 0,1 cm nákvæmni.  Hluti seiðanna var 

þyngdarmældur.  Af nokkrum seiðum á hverri stöð var tekið hreistur og kvarnir til 

aldursákvörðunar.  Þéttleiki seiða var reiknaður eftir aldri og stöðvum á hverja 100 m2  

botnflatar.  Með þessari aðferð er reiknuð eins konar vísitala seiðaþéttleika.  

Meðallengdir (cm) voru reiknaðar fyrir hvern aldurshóp eftir stöðvum.  Þá var 

meðalþyngd seiða áætluð eftir jöfnunni: logY = a + b * log x , þar sem x = lengd í cm 

og y = þyngd í gr.  Lífþyngd seiða var síðan reiknuð með því að margfalda vísitölu 

seiðaþéttleika og meðalþyngd seiða af hverjum aldurhóp. 

Stangveiðin var skráð í veiðibækur að venju, þar sem lengd cm, þyngd, kyn og 

veiðidagur er skráð fyrir einstaka fiska. 

 

Tafla 2.  Staðsetning og lýsing á rafveiðistöðum í Fáskrúð 29. september 2000. 
 

Botngerðarflokkar cm (%) Stöð Svæði 
m2 Leir 

0-1 
Möl 
1-7 

Smágr 
7-20 

Stórgr 
> 20 

Klöpp 
Staðsetning (GPS) 

1 260  10 30  60 N: 65°15.573 
W:  21°35.712 

2 195 20 20 20 20 20 N: 65°13.425 
W: 21°37.993 

3 196 20 40 30 10  Fáskrúð  f.o. gömlu brú 
4 147      Þverá, f.o.veg 
Allar 798       

 

Niðurstöður 

 

Seiðabúskapur 

 Laxaseiði reyndust ríkjandi tegund á öllum veiðistöðum, en vart varð við 

urriða neðst í Fáskrúð og töluvert var af urriða á veiðistað í Þverá (tafla 3). 

 Þéttleiki laxaseiða í Fáskrúð neðan Katlafossa (stöðvar 2 og 3) reyndist frá 3,2 

– 12,8 seiði á 100 m2.  Seiði á fyrsta ári (hrygning 1999) fundust á efri stöðinni en 

ekki á þeirri neðri.  Eins árs seiði varð vart við í litlu magni (tafla 3), en töluvert 

reyndist af tveggja ára seiðum á efri stöðinni.  Lítið magn af eldri seiðum kom fram. 

 Á svæðinu ofan við Katlafoss (stöð 1) fundust þrír aldurshópar laxaseiða (tafla 

3), en magn þeirra var lítið.  Líklega eru þessi seiði flest upprunin úr sleppingum 

sumaralinna laxaseiða á svæðið ofan við Katlafoss, en þar hefur árlega verið sleppt 

nokkru seiðamagni  til ræktunar (Jón Egilsson, munnlegar upplýsingar).  Í Þverá (stöð 

4) fundust laxaseiði á þriðja ári (tafla 3) og eru þau seiði úr sleppingu sumaralinna 

seiða árið 1998. 

 

Tafla 3.  Þéttleiki laxfiskaseiða (fjöldi í einni umferð á 100 m2) í Fáskrúð í Dölum 29. september árið 
2000 (* ófiskgengir árhlutar). 
 

Lax Stöð Svæði 
m2 0+ 1+ 2+ 3+ 4+ Allar 

Urr. 
alls 

1 200  2,0 1,5 2,0  5,5*  
2 195 6,2 0,5 5,6  0,5 12,8   
3 196  2,6 0,5   3,1  0,5 
4 147   6,1   6,1* 4,6 
Allar 798 1,5 1,3 3,0 0,4 0,1 6,3 1,3 

 

Vöxtur laxaseiða bendir til að náttúruleg seiði gangi til sjávar á 3 – 5 árum 

(tafla 4).  Á ófiskgengum ársvæðum virðast seiðin ná göngustærð mest á 2 – 3 árum.  

Ekki er unnt að bera saman vöxt seiða á fiskgengum hlutum þar sem mjög fá seiði 

veiddust á neðri stöðinni. 

 

Tafla 4.  Meðallengdir laxaseiða (cm) eftir stöðvum og aldri í Fáskrúð 29. september 2000.  Fjöldi (n) í 
hóp og staðalfrávik (sd) á meðaltalið er gefið. 
 

0+ 1+ 2+ 3+ 4+ St. 

ml n sd ml n sd ml n sd ml n sd ml n sd 

1    9,0 4 0,45 11,0 3 0,50 11,8 2 0,56    

2 4,2 12 0,53 6,9 1  9,0 11 0,62    12,0 1  

3    5,6 6 0,22 7,4 1        

4       10,1 10 0,76       

All 4,2 12 0,53 7,1 11 1,63 9,6 25 1,03 11,8 2 0,56 12,0 1  

 

Lífþyngd laxaseiða reyndist mjög breytileg eftir veiðistöðum (tafla 5).  Í 

Fáskrúð neðan Katlafossa var lífþyngdin mjög lág á neðri stöðinni eða 6,5 gr/100 m2, 

en fór upp í 59 gr/100 m2  á efri stöðinni.  Á ófiskgengum ársvæðum var lífþyngdin 

mjög svipuð eða frá 69,3 – 74,2 gr/100 m2. 

Mynd 3.  Lengdardreifing og aldur laxaseiða á veiðistöðum í Fáskrúð 29. september 
árið 2000. 

Tafla 5.  Vísitala lífþyngdar laxaseiða (gr./100 m2) á veiðistöðum í Fáskrúð 22. september árið 2000. 
 

Lífþyngd (gr/100 m2) Stöð 
0+ 1+ 2+ 3+ 4+ Allar 

1  15,5 22,0 36,7  74,2 
2 4,2 1,7 43,4  9,7 59,0 
3  4,4 2,1   6,5 
4   69,3   69,3 
Allar 1,0 4,9 28,5 7,3 1,9 43,6 

 

 

Laxveiðin 

Árið 2000 veiddust 143 laxar í Fáskrúð og 1 bleikja.  Veiðin skiptist á 23 

veiðistaði og tveir laxar voru ekki skráðir á veiðistað.  Flestir laxanna veiddust fremur 

framarlega í Fáskrúð (mynd 4).  Flestir laxar veiddust í Neðri Barka (nr 30) eða 21 

lax, 20 laxar í  Efri Streng(nr 33) og 18 laxar í Laxhyl (nr 34).  

 

 

 

 

 

 

 

 

 

 

Mynd 4.  Laxveiði eftir veiðistöðum í Fáskrúð sumarið 2000. 

 

Eins árs lax úr sjó (smálax) bar uppi veiðina sumarið 2000 (tafla 6).  Alls 133 

smálaxar veiddust eða 93% veiðinnar.  Einungis 10 laxar eða 7% veiðinnar var frá 

tveggja ára laxi úr sjó (stórlaxi). 

 Hængar voru meirihluti ársfiska (54,9%) en hrygnur 45,1%.  Hrygnur voru 

hins vegar í meirihluta tveggja ára laxa  (80%), en hængar 20 %.  Meðalþyngd laxa úr 

Fáskrúð var 2,5 kg, þar af ársfiska 2,3 kg en tveggja ára ára laxa 4,2 kg (tafla 6).. 

Tafla 6.  Laxveiðin árið 2000 í Fáskrúð eftir sjávaraldri og kynjum. 

 

Hængar Hrygnur Samtals Ár í 

sjó Fjöldi Meðalþ % Fjöldi Meðalþ % Fjöldi Meðalþ 

1 73 2,5 54,9 60 2,2 45,1 133 2,3 

2 2 4,0 20,0 8 4,3 80,0 10 4,2 

Alls 75 2,5 52,4 68 2,4 47,6 143 2,5 

 

Laxveiðin í Fáskrúð sumarið 2000 var svipuð og árið 1999 en þá veiddust 143 

laxar.  Meðalveiði í Fáskrúð tímabilið 1974 – 1999 (mynd 5) er 228 laxar (Guðni 

Guðbergsson 2000) og er veiðin árið 2000 einungis um 64% af langtímameðalveiði í 

ánni.  Laxveiðin í Fáskrúð hefur verið slök síðustu árin og frá 1994 hefur áin einungis 

einu sinni ná meðalveiði (mynd 5).  Athygli vekur að bestu árin í ánni eru 1986 –1988 

en þá er veiðin um og yfir 400 laxar.  

 

 

  

 

 

 

 

 

 

 

 

Mynd 5.  Laxveiði í Fáskrúð 1974 – 2000. 

Mynd 6.  Skipting laxveiðinnar eftir sjávaraldri fyrir árganga gönguseiða árin 1986 – 
1998. 

Laxveiðin í Fáskrúð varð slök árið 2000, en það sama átti við víðast hvar í 

sjávardvölinni stendur.   Ljóst  er þó að afföll á tveggja ára laxi virðast sífellt fara 

vaxandi (Sigurður Guðjónsson o.fl. 1995) og virðast sambærilegir hlutir vera að 

of mikið af seiðum væri á fiskgenga hluta árinnar, Fáskrúð væri ofsetin af seiðum og 

seiðavöxtur væri af þeim sökum lélegur (Jón Kristjánsson og Þórir Dan Jónsson 

1993).  Í skýrslum þeirra er hins vegar seiðaþéttleiki á flatareiningu aldrei reiknaður 

og því ekki unnt að bera saman gögn frá árinu 2000 við fyrri ár.  Sama á við um 

vaxtarferla í Fáskrúð. Fyrri rannsóknir voru gerðar í júní og júlí en athugununin árið 

2000 í lok september.  Sýnatöku á fiskgenga hluta Fáskrúðar þarf hins að auka til að 

skoða seiðabúskapinn nánar en gert var. 

Undanfarin ár hefur ræktun á vatnasvæði Fáskrúðar falist í sleppingu 

sumaralinna laxaseiða á ófiskgeng ársvæði ofan Katlafossa og í Þverá.  Síðustu árin 

hefur verið sleppt um 5000 seiðum á ári (Jón Egilson, munnlegar upplýsingar).  Hér á 

eftir fara tillögur um rannsóknir og ræktun í Fáskrúð. 

 

1. Búsvæði Fáskrúðar og Þverár verði kortlögð með tilliti til hrygingar – og 

uppeldisskilyrða, bæði fiskgeng og ófiskgeng ársvæði.  Slík könnun er mjög 

nauðsynleg við áætlanagerð um arðsemi nýtingar á ófiskgengum ársvæðum og 

nýtist einnig við arðskrárgerð. 

2. Athugað verði hvort hagkvæmt verði talið að gera Katlafossa í Fáskrúð fiskgenga 

með fiskvegagerð.  Með fiskvegi í Katlafossa myndi bætast við a.m.k. 6 km 

hrygningar – og uppeldissvæði og fjölgun á veiðimöguleikum fyrir kynþroska 

lax.  Þar með yrði Fáskrúð einnig alfarið sjálfbær og ekki þörf á seiðasleppingum 

ofan við fossana.  Einnig yrði kannað hvað mælti á móti slíkri framkvæmd. 

3. Í fyrri rannsóknum hefur verið talið að ófiskgeng ársvæði hentuðu vel til 

sleppinga á sumaröldum laxaseiðum og einnig virtist lax skila sér vel úr slíkum 

sleppingum (Jón Kristjánsson og Þóir Dan Jónsson 1993).  Ljóst er að ófiskgeng 

ársvæði bera miklu meiri sleppingar en nú eru framkvæmdar í ána.  Sérstaklega 

virðist Þverá vænleg til nýtingar enda veldur uppruni árinnar í vötnunum þremur 

mikilli frjósemi.  Því er mælt með því að ófiskgengu svæðin verði nýtt meira en 

nú er gert með slíkum sleppingum, sérstaklega í ljósi þess að veiðin er nú slök í 

ánni.  Mælt er með því að sleppingar verði auknar í 15.000 seiði á ári. Fylgst 

verði með árangri með merkingum og/eða hreistursathugunum.  Seiðamagn til 

sleppinga verði endurskoðað efitr að mat á búsvæðum hefgur farið  fram en þáe r 

unnt að áætla nánar heppilegan ásetning á sleppisvæði.  Einnig er möguleiki á 

nýtingu svæðanna með flutningi á hrygningarfiski upp fyrir hindranir eða með 

hrognagreftri.  Niðurstöður athugana á Fáskrúð benda til að mjög miklir 

möguleikar séu á ræktun árinnar, því flatarmál ófiskgengra ársvæða er mjög stórt 

miðað við fiskgenga hlutann.  Því ætti að vera unnt að efla laxgengd verulega á 

vatnasvæðið. 

4. Áfram verði fylgst með seiðabúskap á fiskgengum svæðum.  Taka hreistursýna 

verði hafin á ný úr stangveiði og síritandi hitamælir settur í Fáskrúð til að kanna 

hitafar árinnar. 

